
MT 

 

Programm ta’ Ħidma tal-Kummissjoni NAT 

2023-2025 

 

 

 

I. Kuntest 

 

• Il-kriżijiet globali multipli u interkonnessi li qed niffaċċjaw – l-impatti tal-pandemija 

tal-COVID-19, l-emerġenzi klimatiċi u tal-bijodiversità (li jaffettwaw ukoll is-sistemi tal-

produzzjoni tal-ikel tagħna), il-kriżi tal-għoli tal-ħajja u l-konsegwenzi tal-kunflitti fl-

Ukrajna u bnadi oħra – se jkomplu jaffettwaw il-ħidma tas-Sezzjoni NAT matul in-nofs 

mandat bejn l-2023 u l-2025. B’mod partikolari, is-Sezzjoni NAT ser ikollha tkompli 

tirrifletti dwar il-konsegwenzi tal-gwerra fl-Ukrajna fid-diversi oqsma ta’ ħidma rilevanti 

tas-Sezzjoni. 

• Is-settur agrikolu u agroalimentari Ewropew għamel sforz kbir matul il-pandemija u 

rnexxielu jżomm livell ta’ provvista f’kull ħin biex jissodisfa d-domandi tal-popolazzjoni. 

Anke matul dawn ix-xhur ta’ kriżi tal-enerġija u tfixkil fil-provvista kkawżati fil-biċċa l-

kbira mill-invażjoni tal-Ukrajna, is-settur baqa’ jirrispondi. Fit-tieni nofs tal-mandat, is-

Sezzjoni NAT jeħtiġilha tkompli taħdem fuq it-tisħiħ tas-sistema agroalimentari waqt li 

tqis l-atturi kollha tal-katina agroalimentari sabiex tkompli tirrispondi b’mod effiċjenti 

billi tikkonsolida r-rwol strateġiku tagħha u tiżgura l-kompetittività sostenibbli1 tagħha fil-

kuntest ta’ kriżijiet multipli. 

• Is-Sezzjoni NAT għandha tibni fuq il-pedamenti stabbiliti f’dawn l-aħħar ftit snin, 

iżżomm il-“linja ħamra” u trawwem strateġiji fit-tul ibbażati fuq l-Aġenda 2030 dwar l-

Iżvilupp Sostenibbli u l-objettivi dwar in-newtralità klimatika stabbiliti fil-Patt Ekoloġiku 

Ewropew. 

• L-elezzjoni tal-Parlament Ewropew u t-tiġdid tal-Kummissjoni fl-2024 se jipprovdu l-

opportunità mhux biss li jagħtu tweġiba għall-konsultazzjonijiet iżda li jkunu għodda li 

tistabbilixxi l-aġenda għall-futur. 

• Permezz tal-ħidma tagħha, is-Sezzjoni NAT se tkompli tiżviluppa proċessi u approċċi 

strutturati, bl-għan li jkun hemm impatt aktar b’saħħtu fuq il-proċessi tat-tfassil tal-

politika f’koordinazzjoni mill-qrib mal-korpi u l-istrutturi tagħha (Osservatorju tal-

Iżvilupp Sostenibbli, Grupp ta’ Studju Tematiku dwar Sistemi tal-Ikel Sostenibbli, Grupp 

Ad hoc dwar is-COP, Pjattaforma Ewropea tal-Partijiet Interessati tal-Ekonomija 

Ċirkolari) u mas-sezzjonijiet l-oħra tal-KESE/tas-CCMI. 

 

 
1
 “Fuq in-naħa tal-provvista, biex politika tal-ikel Ewropea komprensiva tkun tassew rilevanti għall-konsumaturi Ewropej, huwa 

essenzjali li l-ikel prodott b’mod sostenibbli fl-UE jkun kompetittiv. Dan ifisser li s-settur agroalimentari Ewropew huwa kapaċi 

jwassal l-ikel għall-konsumaturi bi prezzijiet li jinkludu spejjeż żejda għal kriterji bħalma huma s-sostenibbiltà, il-benessri tal-

annimali, is-sikurezza alimentari u n-nutrizzjoni, iżda wkoll redditu ġust lill-bdiewa, u fl-istess ħin iżomm il-pożizzjoni tiegħu bħala 

l-għażla ppreferuta għall-parti l-kbira tal-konsumaturi.” Opinjoni dwar “Il-kontribut tas-soċjetà ċivili għall-iżvilupp 

ta’ politika komprensiva dwar l-ikel fl-UE”, punt 5.8, ĠU C 129, 11.04.2018, p. 18 

https://eur-lex.europa.eu/legal-content/MT/TXT/?uri=uriserv:OJ.C_.2018.129.01.0018.01.MLT&toc=OJ:C:2018:129:TOC

II. Prinċipji trażversali u metodi ta’ ħidma 

 

• Il-promozzjoni tal-involviment strutturat tas-soċjetà ċivili fit-tfassil, l-

implimentazzjoni u l-monitoraġġ tad-diversi politiki hija essenzjali. Is-Sezzjoni NAT se 

tkompli ssostni u tkompli tiżviluppa proposti u inizjattivi biex jitrawwem approċċ aktar 

parteċipattiv, billi jiġu kkonsolidati l-inizjattivi eżistenti (bħall-Pjattaforma Ewropea tal-

Partijiet Interessati tal-Ekonomija Ċirkolari u l-Patt Rurali) u jiġu promossi oħrajn ġodda 

(bħal Kunsill Ewropew tal-Politika tal-Ikel u spazju għall-involviment tal-partijiet 

ikkonċernati fl-implimentazzjoni tal-Għanijiet ta’ Żvilupp Sostenibbli). Il-gruppi 

sottorappreżentati (bħall-komunitajiet indiġeni) se jkunu involuti aħjar ukoll. 

• It-tisħiħ tal-involviment taż-żgħażagħ: Il-KESE issa ilu ftit snin jaħdem fuq kif jintegra 

aħjar il-vuċi taż-żgħażagħ fil-ħidma tiegħu u fil-proċess tat-teħid tad-deċiżjonijiet tal-UE, 

b’mod strutturat u sinifikanti. Is-Sezzjoni NAT ilha tmexxi dawn l-isforzi u se tibqa’ 

impenjata li tamplifika l-ilħna taż-żgħażagħ u tal-organizzazzjonijiet taż-żgħażagħ dwar 

il-klima u s-sostenibbiltà permezz tal-proġetti: Diskussjonijiet Madwar Mejda taż-

Żgħażagħ dwar il-Klima u s-Sostenibbiltà, Delegat taż-Żgħażagħ tal-KESE għall-COP u 

Pjattaforma Ewropea tal-Partijiet Interessati tal-Ekonomija Ċirkolari (ECESP). 

• L-integrazzjoni tas-sostenibbiltà, taċ-ċirkolarità, tal-verifika rurali u tat-test tal-UE 

dwar iż-żgħażagħ fil-prijoritajiet tas-sezzjoni kollha: l-attivitajiet kollha tas-Sezzjoni 

NAT għandhom jikkontribwixxu għall-implimentazzjoni tal-Għanijiet ta’ Żvilupp 

Sostenibbli (SDGs), u r-rabta mal-SDGs għandha ssir espliċita kull meta jkun possibbli. 

Sabiex l-ekonomija ċirkolari tinbidel f’“soċjetà ċirkolari”, il-prinċipji taċ-ċirkolarità 

għandhom ikunu inkorporati wkoll fil-ħidma kollha tal-politika tas-Sezzjoni NAT, 

pereżempju dwar sistemi tal-ikel sostenibbli, il-bijodiversità u ż-żoni rurali. Is-Sezzjoni 

NAT se jkollha l-għan li tivvaluta l-impatt antiċipat ta’ inizjattivi leġiżlattivi ġodda għaż-

żoni rurali (“verifika rurali”2) bl-applikazzjoni tal-“prinċipju ħadd ma jitħalla jibqa’ lura”, 

u tenfasizza l-potenzjal taż-żoni rurali fl-ilħuq tal-SDGs fl-opinjonijiet kollha tas-

sezzjonijiet. Is-Sezzjoni NAT se tikkontribwixxi wkoll għall-impenn tal-KESE li jimplimenta 

b’mod effettiv it-Test taż-Żgħażagħ tal-UE u r-Riżoluzzjoni dwar il-legat fit-tul tas-Sena 

Ewropea taż-Żgħażagħ, abbażi tar-riżultati tal-istudju li ġej dwar Parteċipazzjoni 

strutturata taż-żgħażagħ wara s-Sena Ewropea taż-Żgħażagħ 2022. 

• It-trawwim tal-għarfien, il-ħiliet u l-edukazzjoni dwar is-sostenibbiltà għall-

popolazzjoni kollha, minn età bikrija, fid-diversi oqsma ta’ politika. B’segwitu għall-

ħidma preċedenti tas-Sezzjoni NAT, huwa importanti li jiġu stabbiliti ħsieb u għarfien 

kritiċi dwar l-SDGs – u b’mod aktar speċifiku dwar l-agrikoltura u l-ikel sostenibbli – 

b’mod partikolari għaż-żgħażagħ, u li jiġu pprovduti forums ta’ diskussjoni (eż. dwar l-

agrikoltura, is-sistemi tal-ikel, l-ekonomija ċirkolari, …) u li jiġu enfasizzati l-

opportunitajiet ta’ karriera f’dawn is-setturi. 

 
2 Ara l-viżjoni fit-tul tal-UE għaż-żoni rurali - iż-żoni rurali jospitaw kważi 30 % tal-popolazzjoni tal-UE. 

https://www.eesc.europa.eu/mt/initiatives/youth-climate-and-sustainability-round-tables
https://www.eesc.europa.eu/mt/initiatives/youth-climate-and-sustainability-round-tables
https://www.eesc.europa.eu/mt/initiatives/climate-change-conferences-cop/eesc-youth-delegate
https://circulareconomy.europa.eu/platform/en
https://www.eesc.europa.eu/mt/our-work/opinions-information-reports/opinions/eu-youth-test
https://www.eesc.europa.eu/mt/documents/resolution/long-lasting-legacy-european-year-youth-youth-mainstreaming-and-empowerment
https://www.eesc.europa.eu/mt/documents/resolution/long-lasting-legacy-european-year-youth-youth-mainstreaming-and-empowerment
https://www.eesc.europa.eu/mt/work-with-us/public-procurement/low-and-middle-value-contracts/study-structured-youth-engagement-aftermath-european-year-youth-2022-mapping-local-national-eu-and-international-good
https://www.eesc.europa.eu/mt/work-with-us/public-procurement/low-and-middle-value-contracts/study-structured-youth-engagement-aftermath-european-year-youth-2022-mapping-local-national-eu-and-international-good
https://eur-lex.europa.eu/legal-content/MT/TXT/?uri=COM:2021:345:FIN

• L-adozzjoni ta’ approċċ fundamentali bbażat fuq id-drittijiet fl-oqsma kollha tax-

xogħol tas-Sezzjoni NAT, inkluż pereżempju d-dritt għal ikel sostenibbli u tajjeb għas-

saħħa, għal ambjenti tajbin għas-saħħa, eċċ. inkorporati f’ekonomija ta’ benesseri. 

• L-applikazzjoni ta’ approċċ ta’ prospettiva fl-opinjonijiet tas-Sezzjoni NAT u 

inizjattivi differenti biex jiġi żgurat li r-rakkomandazzjonijiet tagħna jibbenefikaw fit-tul u 

jikkontribwixxu għall-bini ta’ awtonomija strateġika miftuħa u sostenibbiltà fl-UE, 

speċjalment fis-settur agroalimentari. 

• L-iżgurar ta’ kooperazzjoni mill-qrib ma’ sezzjonijiet/korpi oħra tal-KESE fl-oqsma 

ta’ politika kollha relatati mas-Sezzjoni NAT. Huwa biss billi nkissru l-mentalità 

kompartimentalizzata u naħdmu flimkien, li nistgħu nsibu soluzzjonijiet sistemiċi għall-

isfidi kumplessi li għandna quddiemna. 

• It-tisħiħ tas-segwitu tal-opinjonijiet u tal-komunikazzjoni permezz ta’ approċċi 

strateġiċi għal impatt akbar. 

• It-trawwim tal-ispirtu ta’ tim bejn il-membri u s-segretarjat tas-Sezzjoni NAT 

permezz tal-kokreazzjoni u l-kodisinn: għandna rwoli differenti, u nistgħu nużaw il-punti 

ta’ saħħa individwali tagħna biex niksbu riżultati aħjar. Is-segretarjat jista’ jappoġġa u 

jgħammar lill-membri biex jaqdu r-rwol konsultattiv tal-KESE, iżda wkoll biex isiru 

“narraturi” ta’ dak li qed jiġri fil-prattika. 

• “Ngħaddu għall-azzjoni” – it-tmexxija bl-eżempju dwar metodi ta’ ħidma sostenibbli 

u inklużivi permezz ta’ kooperazzjoni kontinwa mal-EMAS (mingħajr plastik, tnaqqis tal-

ħela tal-ikel, mobbiltà mhux motorizzata, provvista sostenibbli, newtralità klimatika, eċċ.), 

l-ottimizzazzjoni tal-użu tal-għodod diġitali, tal-webinars, eċċ. u inklużività akbar tal-

avvenimenti (il-bilanċ bejn il-ġeneri, il-parteċipazzjoni taż-żgħażagħ, imorru lil hinn mill-

“bużżieqa ta’ Brussell” billi jinkludu pereżempju l-komunitajiet lokali, il-popli indiġeni, 

eċċ.). 

 

III. Prijorità ġenerali 

 

Il-prijorità ġenerali se tibni fuq il-mandat preċedenti u se tiffoka fuq: 

“It-trawwim tal-bidla sistemika u tal-ekonomija tal-benesseri li huma meħtieġa għall-

implimentazzjoni b’suċċess tal-Patt Ekoloġiku u Soċjali Ewropew u l-Għanijiet ta’ 

Żvilupp Sostenibbli lejn tranżizzjoni ġusta. Dan se jikkontribwixxi, fost affarijiet oħra, 

għal sistemi agroalimentari aktar sostenibbli u aktar ġusti u żoni rurali b’saħħithom 

filwaqt li jirrispetta l-limiti planetarji” 

 

F’kuntest ta’ kriżijiet multipli, l-Għanijiet ta’ Żvilupp Sostenibbli jibqgħu l-boxxla tagħna 

bħala l-unika viżjoni universali għall-paċi, il-prosperità soċjoekonomika u s-sostenibbiltà 

ambjentali li għandna. In-nuqqas ta’ implimentazzjoni tal-prinċipji tal-Għanijiet ta’ Żvilupp 

Sostenibbli tal-inklużjoni soċjali, l-enerġija nadifa, l-aċċess universali għas-servizzi pubbliċi u 

l-konsum u l-produzzjoni responsabbli ser iwassal għal saħansitra aktar kriżijiet u rivalitajiet 

ġeopolitiċi. In-nuqqas ta’ implimentazzjoni tal-Għanijiet ta’ Żvilupp Sostenibbli se jkun ta’ 

ħsara wkoll għan-negozju u għall-kompetittività futura. 

L-objettivi tan-newtralità klimatika u t-tranżizzjoni ġusta nisperaw li jibqgħu wkoll fuq 

quddiem nett fl-aġenda tal-istituzzjonijiet fis-snin li ġejjin. Fi kwalunkwe każ, l-iżvilupp tad-

dimensjoni soċjali tat-tranżizzjoni ekoloġika filwaqt li jiġu rrispettati l-limiti planetarji 

se jkun kruċjali biex tinkiseb ekonomija tal-benesseri, sistema agroalimentari aktar 

sostenibbli u aktar ġusta u żvilupp rurali/urban aktar ibbilanċjat. It-trasformazzjoni 

għas-sostenibbiltà se tirnexxi biss jekk tkun ibbażata fuq appoġġ wiesa’, tranżizzjoni ġusta u 

parteċipazzjoni attiva mill-partijiet kollha tas-soċjetà. B’għadd dejjem jikber ta’ atturi tas-

soċjetà ċivili u l-qasam akkademiku li jippromovu approċċ sistemiku u trasformattiv biex jiġu 

kkombinati l-benesseri soċjali u l-iżvilupp ekonomiku vijabbli mar-rispett tal-limiti planetarji, 

il-ħidma li għaddejja tas-Sezzjoni NAT lejn ekonomija tal-benesseri “lil hinn mit-tkabbir” se 

tkun aktar rilevanti minn qatt qabel. 

 

IV. Prijoritajiet politiċi 

 

1. L-aċċellerazzjoni tal-implimentazzjoni tal-SDGs se tiġi segwita mis-Sezzjoni NAT 

fin-nofs mandat il-ġdid, f’kooperazzjoni mill-qrib mal-SDO, billi jitkomplew l-isforzi 

biex tintalab strateġija globali tal-UE dwar l-SDGs, filwaqt li jiġi propost impenn aktar 

strutturat tal-atturi tas-soċjetà ċivili (li għalihom il-KESE jista’ joffri spazju ta’ tlaqqigħ) 

u titrawwem il-koerenza tal-politika. Is-Sezzjoni NAT se tkompli tħejji opinjonijiet u 

kontributi relatati f’koordinazzjoni mas-sezzjonijiet l-oħra tal-KESE/mas-CCMI kif 

xieraq, tkun involuta fil-Forum Politiku ta’ Livell Għoli fi New York u tikkoopera mal-

partijiet ikkonċernati u man-networks ewlenin bħall-SDSN u l-ESNTM. 

 

2. In-newtralità klimatika tibqa’ fil-qalba tal-ħidma tas-Sezzjoni NAT filwaqt li tolqot 

ħafna aspetti oħra tal-prijoritajiet tal-KESE. Is-Sezzjoni NAT se tkompli l-ħidma tal-

Grupp Ad hoc stabbilit dwar il-UNFCCC, filwaqt li tħejji l-parteċipazzjoni tagħna 

għall-Konferenzi annwali tan-NU dwar il-Klima f’kooperazzjoni mill-qrib mad-DĠ 

CLIMA u mal-organizzazzjonijiet tas-soċjetà ċivili biex jikkontribwixxu għall-kisba 

tan-newtralità klimatika fl-UE sal-2050. 

 

3. L-ekonomija ċirkolari se tibqa’ prijorità trażversali f’kooperazzjoni mill-qrib mas-

sezzjoni INT u mad-DĠ ENV/DĠ RTD, kif ukoll bl-involviment tas-sezzjonijiet l-oħra 

u tas-CCMI, kif xieraq, biex jiġi integrat il-kamp ta’ applikazzjoni wiesa’ tad-dossiers 

minn xogħlijiet leġiżlattivi. L-istorja ta’ suċċess tal-Pjattaforma Ewropea tal-Partijiet 

Interessati tal-Ekonomija Ċirkolari, immexxija mill-Grupp ta’ Koordinazzjoni ta’ 

24 organizzazzjoni mis-soċjetà ċivili, se tkompli tixpruna l-implimentazzjoni tal-Pjan 

ta’ Azzjoni l-ġdid dwar l-Ekonomija Ċirkolari, u b’hekk taċċellera l-bidla lejn soċjetà 

ċirkolari fl-Ewropa u lil hinn minnha. Fil-kuntest ta’ dan il-qasam ta’ prijorità, is-

Sezzjoni NAT ser tkompli wkoll u ssaħħaħ il-ħidma tagħha dwar il-bijoekonomija, billi 

torbot l-ikel u l-agrikoltura mal-ekonomija ċirkolari u tipparteċipa fil-Forum Ewropew 

dwar il-Politika dwar il-Bijoekonomija. 

4. It-trawwim ta’ Politika Komprensiva dwar l-Ikel – Lejn Politika Agrikola Komuni 

(PAK) aktar Sostenibbli u Politika Komuni tas-Sajd (PKS) 

 

• Sistemi agroalimentari aktar sostenibbli u aktar ġusti se jkomplu jkunu prijorità 

ewlenija għas-Sezzjoni NAT, speċjalment fil-kuntest tal-Qafas li jmiss dwar Sistemi tal-

Ikel Sostenibbli. Il-qafas se jistabbilixxi l-pedamenti għall-bidliet sistemiċi li huma 

meħtieġa mill-atturi kollha tas-sistema tal-ikel. Dan se jipprovdi wkoll qafas għall-

governanza futura tas-sistemi tal-ikel, li nisperaw li jinkludi l-ħolqien ta’ Kunsill 

Ewropew għall-Politika tal-Ikel. Is-sezzjoni se tiffoka b’mod partikolari fuq il-

promozzjoni ta’ governanza effettiva u inklużiva għal sistemi tal-ikel sostenibbli u fuq it-

trawwim ta’ awtonomija strateġika miftuħa għal ikel sostenibbli. Il-KESE diġà ppropona 

li l-ftehimiet kummerċjali futuri kollha tal-UE jinkorporaw il-Patt Ekoloġiku F2F u l-

Istrateġiji għall-Bijodiversità bħala standards globali dwar is-sostenibbiltà. L-UE hija 

prekursur dwar is-sostenibbiltà u l-kwalità tal-ikel u għandha tiżgura reċiproċità vera tal-

istandards fil-ftehimiet kummerċjali, b’mod partikolari fir-rigward tal-benesseri, is-

sostenibbiltà, it-trasparenza u t-traċċabbiltà mill-għalqa sal-platt. Dan huwa meħtieġ 

f’kuntest globali dejjem aktar kompetittiv u miftuħ. Huwa importanti wkoll li wieħed 

iħares lejn ir-relazzjoni mal-pajjiżi ġirien.  

• Agrikoltura aktar sostenibbli u aktar ġusta: Is-Sezzjoni NAT se tkompli tappoġġa l-

implimentazzjoni tal-istrateġija mill-Għalqa sal-Platt filwaqt li tipprovdi appoġġ u għodod 

konkreti lill-bdiewa u lill-ħaddiema agrikoli tal-UE (eż. permezz tal-politika tal-

promozzjoni, skemi ta’ kwalità, tikkettar tal-oriġini, projbizzjoni ta’ prattiki kummerċjali 

inġusti, appoġġ għal skemi ta’ produzzjoni u distribuzzjoni lokali), toħloq sorsi ekonomiċi 

alternattivi ta’ dħul fiż-żoni rurali (eż. permezz ta’ enerġiji rinnovabbli), trawwem tiġdid 

ġenerazzjonali, tippromovi il-ħidma preċedenti tagħha dwar l-istrateġija dwar il-proteini, u 

tipproponi rakkomandazzjonijiet ferm minn qabel għall-Kummissjoni l-ġdida relatati mar-

reviżjoni li jmiss tal-Politika Agrikola Komuni (PAK), jiġifieri permezz ta’ opinjoni fuq 

inizjattiva proprja. 

o Il-PAK kienet ċentrali għall-integrazzjoni Ewropea, iżda rridu naħdmu biex 

intejbuha biex tissodisfa l-ħtiġijiet ekonomiċi, soċjali u ambjentali. Sistema 

agroalimentari li tibqa’ valida fil-futur għandha tiggarantixxi l-vijabbiltà tal-

azjendi agrikoli u tal-industrija agroalimentari, speċjalment il-biedja mill-familji u 

l-intrapriżi żgħar u ta’ daqs medju. 

o Is-Sezzjoni NAT se trawwem ukoll trasparenza tul il-katina kollha tal-

kummerċjalizzazzjoni. Regoli ċari ta’ tikkettar għall-konsumaturi, indikazzjonijiet 

ta’ oriġini IĠP u DOP u kontroll ta’ proċessi spekulattivi li jaffettwaw lill-

konsumaturi u lill-produtturi se jgħinu biex tiġi evitata d-distorsjoni tas-suq u ssir 

ħsara lill-katina kollha. 

• Is-sajd sostenibbli (inkluża l-akkwakultura): is-Sezzjoni NAT se tiżviluppa viżjoni 

komprensiva li tippromovi tranżizzjoni ġusta għas-settur filwaqt li trawwem id-

dekarbonizzazzjoni, tipproteġi l-bijodiversità, tenfasizza l-aspetti nutrizzjonali marbuta 

ma’ dieti tajbin għas-saħħa u tippromovi l-opportunitajiet għaż-żoni rurali. L-

implimentazzjoni tal-viżjoni mbagħad tista’ tiġi aġġustata għall-ispeċifiċitajiet lokali u 

nazzjonali. 

 

5. Ir-restawr u l-preservazzjoni tal-kapital naturali - Pjaneta b’saħħitha għal persuni 

b’saħħithom 

 

• Il-bijodiversità: Il-Qafas Globali tal-Bijodiversità ta’ Kunming-Montreal tal-2022 

immarka kisba storika fil-ġlieda kontra t-telfien tal-bijodiversità. Madankollu, jeħtieġ li 

jsir ħafna aktar biex jiġu protetti u restawrati l-ekosistemi naturali li jiddependu minnhom 

il-bnedmin u l-maġġoranza tal-attivitajiet ekonomiċi tagħhom (eż. fuq karnivori kbar). 

B’mod partikolari, il-bnedmin għandhom jerġgħu jikkunsidraw ir-relazzjoni tagħhom 

man-natura u hija meħtieġa bidla fin-narrattiva. Is-Sezzjoni NAT se żżid l-isforzi fil-

mandat il-ġdid biex jiġi żgurat approċċ aktar strutturat għall-protezzjoni tal-bijodiversità u 

biex jiżdiedu s-sinerġiji bejn il-proċessi tal-COP tal-klima u tal-bijodiversità. 

• Il-protezzjoni tal-ambjent (l-arja, l-ilma, il-ħamrija): is-Sezzjoni NAT se tkompli 

tintegra l-protezzjoni tal-ambjent kif ukoll skemi ta’ responsabbiltà estiża tal-produtturi 

fil-politiki kollha tal-UE. Dan jibqa’ kruċjali fil-prevenzjoni u r-rimedju tat-tniġġis tal-

arja, tal-ilma, tal-ħamrija u tal-prodotti tal-konsumatur. B’mod partikolari, is-Sezzjoni 

NAT se tikkontribwixxi wkoll għall-ħidma kontinwa tal-KESE dwar it-trawwim ta’ 

approċċ aktar strateġiku dwar l-ilma permezz ta’ Patt Blu tal-UE. Ir-rabtiet bejn il-

protezzjoni tal-ambjent, ekonomija ċirkolari u tal-benesseri u s-saħħa taċ-ċittadini se 

jissaħħu. 

• Approċċ ibbażat fuq id-drittijiet għan-nies u għan-natura - Id-dritt għal ambjent 

b’saħħtu u l-implimentazzjoni, kif ukoll it-titjib kontinwu, tal-acquis ambjentali: Peress li 

d-drittijiet tal-bniedem u l-ambjent huma interdipendenti, huwa meħtieġ, fost affarijiet 

oħra, ambjent nadif, b’saħħtu u sostenibbli għat-tgawdija sħiħa tad-drittijiet fundamentali 

tal-bniedem bħad-drittijiet għall-ħajja, is-saħħa, l-ikel, l-ilma u s-sanità u l-iżvilupp. F’dan 

il-kuntest, l-azzjoni għal Unjoni Ewropea fejn id-drittijiet ambjentali huma verament 

implimentati u mtejba fuq bażi kontinwa hija l-aktar triq effettiva ’il quddiem. Is-Sezzjoni 

NAT se tibni fuq il-ħidma ta’ dawn l-aħħar snin biex jiġi żviluppat ulterjorment approċċ 

ibbażat fuq id-drittijiet għan-nies u għan-natura. 

 

6. Lejn żvilupp rurali/urban sostenibbli ‒ l-implimentazzjoni ta’ strateġija olistika 

 

• Ikun hemm kontribut ulterjuri għall-proċess ta’ faċilitazzjoni tal-Patt Rurali fil-

livell politiku. Il-parteċipazzjoni pubblika hija kruċjali biex jiġi żgurat żvilupp 

rurali/urban sostenibbli: l-Ewropa għandha tisma’ lid-dinja rurali u lill-komunitajiet 

tagħha – dan imur lil hinn mis-settur agrikolu. Attivitajiet speċifiċi tas-Sezzjoni NAT 

jistgħu jimplikaw, pereżempju, il-parteċipazzjoni ulterjuri fit-tfassil konġunt tal-Patt 

Rurali u fl-organizzazzjoni tal-konferenza biannwali tal-Patt Rurali; l-involviment tal-

membri tal-KESE fil-livell nazzjonali biex jitrawmu l-impenji (li jmorru fil-livell lokali); 

il-promozzjoni u l-implimentazzjoni tal-Patt Rurali permezz ta’ laqgħat interni tal-KESE 

tas-sezzjonijiet/tas-CCMI u l-Osservatorji, eż. dwar il-mobbiltà rurali, it-tranżizzjoni 

diġitali… jew permezz tal-organizzazzjoni ta’ laqgħat ad hoc; l-organizzazzjoni possibbli 

ta’ premju tas-soċjetà ċivili tal-KESE jew avveniment “L-Ewropa Tiegħek, Leħnek” dwar 

iż-żoni rurali. 

• Jitkompla l-iżvilupp ta’ strateġija olistika, tiżdied il-kooperazzjoni ma’ korpi oħra 

(PSG) u s-sezzjonijiet (eż. ECO, SOC) bil-għan li jiġi promoss approċċ aktar strutturat fi 

ħdan il-Kumitat kif ukoll ma’ partijiet ikkonċernati esterni u istituzzjonijiet oħra (il-KtR, 

il-Kummissjoni Ewropea, ill-PE). L-iżvilupp fit-territorji rurali u urbani Ewropej mhux 

iseħħ bl-istess mod. Huwa kruċjali li jitrawmu politiki li jrażżnu din it-tendenza, tiġi 

żgurata tranżizzjoni ġusta u sostenibbli lejn ekonomija tal-benesseri fl-oqsma kollha u jiġi 

promoss il-bilanċ mill-ġdid tal-popolazzjoni. 

 

V. Is-Sezzjoni NAT u l-korpi tagħha – arkitettura konġunta 

 

Il-kompetenzi tas-Sezzjoni NAT huma: Sistemi tal-Ikel Sostenibbli, Agrikoltura, Sajd, 

Protezzjoni tal-Ambjent u Bijodiversità, Forestrija, Żvilupp Rurali u Urban, Żvilupp 

Sostenibbli, Politika Klimatika u Azzjoni Klimatika, Ekonomija Ċirkolari – kif elenkati fid-

deċiżjoni tal-Bureau tal-KESE dwar is-Simplifikazzjoni tal-Istrutturi u l-Korpi ta’ Ħidma tal-

Kumitat. 

 

Is-Sezzjoni NAT tinkludi tliet korpi oħra: Osservatorju tal-Iżvilupp Sostenibbli, Grupp ta’ 

Studju Tematiku dwar Sistemi tal-Ikel, u l-Grupp Ad hoc dwar il-COP tal-UNFCCC. Barra 

minn hekk, is-Sezzjoni NAT u s-Sezzjoni INT jipprovdu s-segretarjat għall-pjattaforma 

konġunta tal-KESE u l-Kummissjoni Ewropea, il-Pjattaforma Ewropea tal-Partijiet Interessati 

tal-Ekonomija Ċirkolari. Il-ħidma ta’ dawn il-korpi se tiġi artikolata bil-ħidma ewlenija tas-

Sezzjoni NAT biex jitrawmu sinerġiji, tiġi żgurata l-konsistenza u jiġi mmassimizzat l-impatt. 

